Nafarroako Parlamentuko Mahaiak, 2013ko irailaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Víctor Rubio Martínez jaunak aurkeztutako galdera, Garisoaingo kontzejuak eskatutako defentsa juridikoa gauzatzeko Nafarroako Gobernuak abian jarriko dituen ekimenei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2013ko irailaren 2an

Lehendakaria: Alberto Catalán Higueras

GALDERAREN TESTUA

Bildu-Nafarroa parlamentu-taldeko foru parlamentari Víctor Rubio Martínezek, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuak Osoko Bilkuran ahoz erantzun dezan:

Parlamentu honek mozio bat onetsi zuen 2012ko ekainaren 15eko Osoko Bilkuran. Mozioaren hirugarren puntuan, Nafarroako Gobernua premiatzen zen eliza katolikoak Nafarroan egindako immatrikulazioek ukitutako ondarearen defentsa juridikoa egin zezan, baldin eta ondare hori jabetza publikoko herri-lur bazena eta toki entitate errekurtso-jarzaileak defentsa hori eskatzen bazuen.

Garisoaingo Kontzejuak (Gesalatz Ibarra) Pilarko ermitaren jabetzaren defentsan irekita daukan auzian bi baldintza horiek betetzen dira.

Nafarroako Gobernuak zer egiteko asmoa du Garisoaingo Kontzejuak eskatutako defentsa juridikoa gauzatzeko?

Iruñean, 2013ko abuztuaren 7an

